
Македонија

Во близина на МАНУ со закана со оружје
пробал да изнуди пари

 11/05/2024

На 10.05.2024 во 23.18 часот во СВР Скопје В.Л. од Скопје пријавил дека околу 21.30 часот на

Кеј „Димитар Влахов”, во близина на објектот на МАНУ во Скопје едно лице влегло во

неговото патничко возило и со закана со оружје му побарало пари. Потоа двајцата со

возилото од лицето се упатиле кон банкомат, каде лицето со платежните картички од

пријавителот се обидело да извади пари, но не успеало. Се преземаат мерки за

расчистување на случајот.  

Трамп размислува да ја предложи Ники
Хејли за потпретседател на претстојните

избори

Изборниот штаб на Доналд Трамп ја разгледува можноста неговата ривалка за

републикански кандидат на претседателските избори во САД, Ники Хејли, да биде

номинирана за потпретседател, објави денеска новински сајт „Аксиос“.

Трамп би ја избрал Хејли доколку е убеден дека таа ќе му помогне да победи на

претседателските избори, да избегне да биде осуден и да оди во затвор, како и да ги

покрие десетиците милиони долари правни трошоци доколку загуби, пренесува БТА.

Хејли, поранешна гувернерка на Јужна Каролина и поранешен постојан претставник на

САД во Обединетите нации, во март се повлече од трката за номинација на

Републиканската партија за претседателски кандидат.

Таа рече дека Трамп, кој постојано ја омаловажуваше нејзината кандидатура, најверојатно

ќе биде републикански кандидат, но јавно не го поддржа.

